
Fundargerð aðalstjórnar Íþróttafélagsins Gróttu 
07.mars 2016
Mættir: 
Elín Smáradóttir –formaður 			  Erla Kristín Árnadóttir  - kraftlyftingadeild 
Ragnar Rafnsson – gjaldkeri 	  		  Sigurður Örn Jónsson -fimleikadeild
Hreinn Októ Karlsson – ritari 			  Arnar Þorkelsson– handknattleiksdeild
Sigrún Hallgrímsdóttir – meðstjórnandi		  Hilmar Sigurðsson– knattspyrnudeild.
Arnar Rafn Birgisson -meðstjórnandi 		  Kári Garðarsson  - Íþróttastjóri  Gróttu      
 Kristín Finnbogadóttir – framkvæmdarstjóri Gróttu boðaði forföll	

Fundur settur af formanni og byrjað á  yfirliti deilda.
1.   Yfirlit deilda.
Handknattleiksdeild.
Arnar Þ sagði frá því að báðir meistaraflokkarnir hefðu komist í final four og komist svo í úrslit.  Þó svo niðurstaðan á laugardeginum hafi ekki verið eins og best verður á kosið úrslitlega séð(tap í báðum úrlsitaleikjum).  Þá getur Grótta vel við unað. Stúkan flott og öll umgerð til fyrirmyndar.  Vakti líka athygli að 80% af leikmönnum beggja liða er uppalið Gróttufólk.  Kára G hrósað sérstaklega fyrir sína framkomu í sjónvarpsviðtali eftir tapið, kom einstaklega vel fyrir.
Það er dýrt að reka deildina og að fara í svona stóran viðburð og kom Arnar inná það að það vantaði meira fjármagn í deildina.  Olísdeildin að fara af stað kvk liðið búið að vinna ÍBV og HK en kk liðið með tap á móti ÍR.  Mikilvægir  leikir framundan hjá báðum liðum.   Yngri flokka starf gengur vel.
  
Knattspyrnudeild.
Hilmar sagði frá því að byrjað yrði að skipta út gervigras þann 20.maí og myndi það taka 4-6 vikur.  Mikið púsluspil framundan að koma æfingum og knattpurnuskóla fyrir útum allan bæ á sparkvöllum og Valhúsahæð(fallegasta vallarstæði landsins).  Leikirnir verða spilaðir hingað og þangað um allan bæ þar sem hægt verður að koma því við.  Valið var gras eins og Valsmenn settu á Hlíðarenda.  
Kraftlyftingadeild.
Grótta var að eignast 3 nýja dómara og eru því komnir 6 dómarar hjá félaginu alls.  Það er 3 keppendur í íslenska landsliðinu í kraftlyftinum frá Gróttu sem eru að fara að keppa í Eistlandi í klassískum lyfingum.  ÍM öldunga verður í lok mars.  Stjórnarskiptum var flýtt hjá deildinni svo nýja stjórnin gæti skipulagt  stórt bikarmót sem er  í lok apríl.  Allt keppnisgjald mun renna til Gróttu en erfitt er að ná í styrki fyrir svona mót.  Einungis 2 stjórnarmenn munu halda áfram í stjórninni.  Nýr formaður deildarinnar er Laufey Kristjánsdóttir.

Fimleikadeild.
Sigurður sagði frá því að hann hefði farið á formannafund FSÍ.  Þar kom fram að FSÍ er búið að semja við einn búningjabirgja sem á að hafa einkaleyfi að selja fimleikafatnað á mótum FSÍ.  Sigurður er ekki sáttur við þessa ráðstöfun og er að vinna í málinu.  Allir fundarmenn sammála að FSÍ á ekki að vera skipta sér af þessum málum.  Ávinningur FSÍ er nokkur fá búinga fyrir landslið og eitthvað meira næstu ár.  Fjölmörg mót hafa verið haldin að undanförnu og hafa Gróttukeppendur raðað inn verðlaunum á þeim.
Verið er  að undirbúa sýningu í tilefni 30 ára afmælis fimleikadeildar.  Haldnar verða 2 sýingar kl 13:00 og 15:00 þann 28.maí nk.  Miklar æfingar verða um páskana í samvinnu við Stjörnuna.  Filip kemur um miðjan mars og verður í 2 vikur.  
Undirbúinigur fyrir sumarið er í fullum gangi.  Haldið verður stórt námskeið í Fjölnishúsinu í ágúst þar sem mikið af flottum þjálfurum mun verða og munu hinum félögunum verða boðið að taka þátt.

2. Aðalfundur
Verður haldinn þann 7.apríl kl 17:00.  Deildirnar eru að undirbúa breytingar hjá sér í stjórnum.  Töluverðar breytingar verða hjá flestum deildum og í aðalstjórn líka  Sú spurning kom upp hvað ætti að gera ef ekki næðist að manna stjórn einhverrar deildar.  Ekki fékks annað svar við því annað en að halda áfram að heyra í fólki og pressa áfram.  Hilmar hjá knattspyrnudeild sagði að langbest væri að hringja í fólk beint ekki senda skilaboð.
3. Húsnæðismál.
Búið að er að leggja parket á hátíðarsal Gróttu og  verið að mála ganginn og herbergin þar.
Varðandi yfirtöku Gróttu á rekstri íþróttamiðstöðvar mun Kári G gera samantekt um málið fyrir fund ÍTS sem verður haldinn 17.mars.  Mikilvægt að koma óskinni um yfirtöku fram á þeim fundi vegna þess hve langt er svo í næsta fundi ÍTS. 
Elin formaður og Ásgerður bæjarstjóri eru búnar að taka rölt um íþróttamiðstöðina og blöskraði þeim báðum hvernig ástandið er, það verður að fara gerast eitthvað í þessu!  Mikið metnaðarleysi í öllum þrifum í íþróttamiðstöð.
Rætt var um stækkum íþróttamiðstöðvar.  Elín kom inná það að fimleikadeild yrði að segja hvað hún vill í þessum málum.  Á að halda áfram með núverandi teikningu og pressa á það eða á að fara í byggingu húss útá Granda.  Spunnust nokkrar umræður um þetta.  Kom fram að Grótta þyrfti að hugsa þetta allt frá grunni hvað viljum við?  Fundarmenn ekki sammála um hvor staðsetningin væri betri fyrir deildina. Það var bent á síðustu 2 stjórnir fimleikadeildar hafa samþykkt núverandi teikningar af stækkun íþróttamiðstöðvar en það virðist vera komin stefnubreyting hjá núverandi stjórn deildarinnar varðandi það.  Sigurður benti á að sú stækkun væri ekki nógu stór til að húsið yrði löglegt keppnishús eftir að kröfum FSÍ var breytt.  Fólk er orðið þreytt á að það gerist ekki neitt í þessum stækknunarmálum!  Bent var á að einhverskonar  stækkun yrði sett á fjárhagsáætlun hjá Seltjarnarnesbæ nk haust.  Eitthvað verður gert en ekki vitað hvað, undirbúingur?  
Það verður að muna að tala um þetta sem stækkun á íþróttamiðstöð, ekki stækkun á fimleikahúsi.
Endanlegt svar mun koma frá reykjavíkurborg í sumar um hvort borgin mun taka þátt í kostnaði við stækkunina.
Elín mun kalla saman þrýsti hóp til fundar um málið.

4. Gróttumessa.
[bookmark: _GoBack]Hún var haldum um sl. helgi og var heldur lítið af Gróttufólki sem sótti hana.  Þurfum að ákveða hvort þetta er eitthvað sem Grótta vill halda áfram að taka þátt í.  Þetta er búið að rúlla undanfarin ár en núna vantaði að auglýsa þetta  og fá einhverja til að sjá um þetta.  Elín formaður og hennar spúsi björguðu þessu fyrir okkar hönd og bökuðu 150 vöfflur eins og enginn væri morgundagurinn og misstu því af messunni.   Fundarmenn sammála um að halda þessu áfram því gott væri að hafa gott samstarf við kirkjuna.

5. Önnur mál.
-Arnar Rafn lagði fram pappíra um notkun á heimsíðu og fóru yfir þá.  Athyglisvert að sjá hvernig notkunin skiptist á milli allskonar tækja, tímalengd hvað hver stoppaði inná síðunni og hvað var mest skoðað á síðunni.  Síðan er meira notuð en fólk bjóst við.
-Það þarf að fara að fá aðgang að fjárhaldsgögnum fyrir gjaldkera sem allra allra fyrst, ÁHERSLA!!!!
-Ekkert hefur heyrst meira frá aðilanum sem á lénið Grotta.is



Fundi  slitið kl 21:31.
Áfram Grótta.

